
ЗНАХОДКІ ПАЦЕРАК ХI–ХІІ СТСТ. І ІХ МЕСЦА 
Ў ПАХАВАЛЬНЫМ СТРОІ НАСЕЛЬНІЦТВА 
ВЕРХНЯГА ПАВІЛЛЯ

XITH–XIITH CENTURY BEADS AND THEIR PLACE  
IN THE FUNERAL COSTUME 
OF UPPER VILIJA REGION POPULATION

Артыкул прысвечаны вынікам даследвання месца пацерак у пахавальным строі 
насельніцтва Верхняга Павілля. Разгледжаны розныя тыпы набораў пацерак, 
у залежнасці ад асартыменту. Выяўлена карэляцыя паміж асартыментам пацерак у 
наборы і яго храналогіяй. На падставе ўважлівага вывучэння размяшчэння пацерак ад-
носна касцяка ўдалося выявіць выкарыстанне асобных тыпаў вырабаў у якасці вышыўкі. 
Пры чым не толькі ў жаночым, але і ў мужчынскім пахавальным строі.

Ключавыя словы: пахавальны строй; пацеркі; вышыўка; галаўны ўбор; Верхняе 
Павілле; ХІ–ХІІ стст.

The article is devoted to the study of place of beads in a funeral costume of Upper Vilija 
region population. Various types of sets of beads is highlighted. The correlation between 
the range of beads in the set and its chronology is presented. The author able to detect the use 
of certain types of products as embroidery based on a careful study of bead placement relative 
to the skeleton. The author concludes that not only in women but also in men's burial suit bead 
embroidery was used.

Key words: funeral costume; beads; embroidery; headwear; Upper Vilia region; XI–
XIIth centuries.

Археалагічнае вывучэнне рэгіёна Верхняга Павілля працягваецца 
з сярэдзіны ХІХ ст. да сённяшняга дня. У розны час раскопкі і разведкі 
на курганных могільніках Беларускага Павілля праводзілі такія археолагі 
і аматары старажытнасцяў, як А. Кіркор, браты Е. і К. Тышкевічы, 
Ф. В. Пакроўскі, А. і У. Галубовічы, А. Р. Мітрафанаў, Ю. І. Драгун, 

І. М. Цюрына, Я. Г. Звяруга, Л. У. Дучыц, В. В. Казей, Г. В. Штыхаў, 
В. Н. Рабцэвіч, А.М. і М. А. Плавінскія, В. М. Тарасевіч [2, 3, 6, 7, 8, 14, 
15, 16, 18]. Вынікі большасці даследванняў апублікаваныя ў той ці іншай 
ступені, таксама мы мелі магчымасці апрацаваць значную частку пацеркавага 
матэрылу, знойдзенага ў працэсе раскопак 1960–2010-х гг. А менавіта 
матэрыялы Х–ХІІ стст. з 63 пахаванняў з пацеркамі з могільнікаў Ізбішча 
(Лагойскі р-н), Кастыкі, Сосенка (Вілейскі р-н), Мілты- І, Наўры, Нагаўкі, 
Навасёлкі (Мядзельскі р-н) (мал. 1).

Мал. 1. Пахаванні з пацеркамі ў курганных могільніках 
з тэрыторыі Верхняга Павілля

Перад пачаткам разгляду набораў пацерак варта адзначыць, што заходнюю 
частку басейна Віліі на Беларусі ў Х–ХІІ ст. займае археалагічная культура 
усходнелітоўскіх курганаў. У пахаваннях дадзенай культуры пацеркі 
сустракаюцца надзвычай рэдка, таму меркаваць аб традыцыях іх нашэння 
праблематычна.

Некалькі год таму падчас апрацоўкі матэрылаў палявога сезона 2015 г. 
аўтар, перабіраючы агромістую колькасць навітага бісеру з пахавання ў кургане 
77 могільніка Наўры Мядзельскага раёна, сутыкнуўся са знаходкай спекшыхся 
пад вуглом 90° бісерын (мал. 2, 10). Спецыфіка шкла, з якога вырабляўся 
такі бісер, абумоўлівае яго адносна хуткае вышчалочванне і пакрыццё 
рыхлымі і аб’ёмнымі прадуктамі распаду, якія не толькі моцна змяняюць 
першапачатковы колер бісеру, але і часта «зляпляюць» яго ў той пазіцыі, 
якую ён меў у строі. Гэты злітак бісеру дазволіў выказаць меркаванне аб 

выкарыстанні яго ў якасці вышыўкі. Паколькі бісер быў знойдзены кампактна 
вакол чэрапа, як пад ім, так і на костках ілба, мы выказалі меркаванне, што 
бісерная вышыўка ўпрыгожвала галаўны ўбор у выглядзе шапачкі (мал. 2, 
14). Пасля раскладання арганікі бісер рассыпаўся досыць кампактна, што 
сведчыць аб галаўным уборы невялікага памеру, і хучэй за ўсё не рушніковага 
тыпу1. З усіх варыянтаў афармлення галаўнога ўбору, якія мы разглядалі, 
найбольш пасавала шапачка зноў жа па прычыне, з аднаго боку, паўсюднага, 
з другога – вельмі кампактнага размяшчэння знаходак бісеру [5], а таксама 
з улікам таго, што падобныя знаходкі сустракаюцца сярод старажытнасцяў 
паўночна- заходніх суседзяў – балтаў [19, p. 30]. Той факт, што бісер «спёкся» 
пад вуглом адносна адно аднаго, дазваляе меркаваць, што часткай вышытага 
ўзору былі зігзагі [5]. Пры гэтым мы не выключаем, што пахаваная ў кургане 77 
магла мець галаўны убор іншага тыпу і з гэтай прычыны гатовыя да дыскусіі.

Мал. 2. Тыпы пацерак і бісера з пахавання ў кургане 77 могільніка Наўры 
і варыянт рэканструкцыі галаўнога ўбору

У пошуках працягу дадзенай традыцыі мы звярнулі ўвагу на комплексы 
з вялікай колькасцю бісера. Але апынулася, што ў публікацыях, справаздачнай 
і палявой дакументацыі часта адсутнічае дакладная інфармацыя аб размяшчэнні 
пацерак адносна касцяка. Тады мы паспрабавалі сабраць усю наяўную 
інфармацыю ў табліцу (табліца 1). У выніку атрымалася падзяліць наборы 
пацерак на некалькі груп, зыходзячы з суадносін колькасці пацерак/бісеру 
у комплексе і шырыні прадстаўленых у іх тыпаў.

1 У дадзеным выпадку россып бісеру мусіў бы мець досыць значны радыўс [10, c. 89].

Табліца 1
Групы набораў пацерак паводле суадносін асартымента і колькасці экзэмпляраў

Помнік Нумар 
кургана Дата

Заўвагі, месцазнаходжанне 
пацерак адносна касцяка 

(калі вядома)

 н

Ізбішча курган 24 пачатак ХІ ст.  

Ізбішча курган 26 канец Х – пачатак ХІ ст.  

Ізбішча курган 37 1-я палова ХІ ст. каля шыі

Ізбішча курган 49 канец Х – ХІ ст.  

Ізбішча курган 51 ХІ ст. каля шыі

Ізбішча курган 57 
погр. 1 1-я палова ХІ ст. каля шыйнай грыўні

Ізбішча курган 78 кон. Х – ХІ ст.  

Ізбішча курган 86 Х – пачатак ХІ ст.
зафіксавана, што 
размяшчаліся на шыі 
ў 3 шэрагі

Ізбішча курган 88 ХІ ст.  

Мілты 1 курган 4 Х – 1-я чвэрць ХІ ст.  

Наўры курган 
37/1987 г. 2-я палова ХІ ст.  

Навасёлкі курган 
9/1962 г. 1-я палова ХІ ст. у раёне грудзей

Навасёлкі курган 
14/1988 г. ХІ – сярэдзіна ХІІ ст.  

Навасёлкі курган 
20/1988 г.

сярэдзіна ХІ – сярэдзіна 
ХІІ ст.  

Навасёлкі курган 
32/1990 г. 1-я палова ХІ ст.  

рг

ы

 с
 в

уз
кі

м 

Ізбішча курган 1 ХІ ст. каля шыі

Ізбішча курган 2 ХІ ст.  

Ізбішча курган 92 канец Х –  
1-я палова ХІ ст.  

Кастыкі курган 11 канец ХІ – пачатак ХІІ ст. у раёне шыі і грудзей

Наўры курган 
14/1934 г. ХІ – пачатак ХІІ ст. [Cehak-Hołubowiczowa, 

1937. s. 24, 25, 32, 33]

Наўры курган 
19/1934 г.

2-я чвэрць ХІ – 
пачатак ХІІ ст.

[Cehak-Hołubowiczowa, 
1937. s. 24, 25, 32, 33]

Наўры курган 
33/1987 г. ХІ – сярэдзіна ХІІ ст.  

Наўры курган 
35/1987 г. ХІ – сярэдзіна ХІІ ст.  

Наўры курган 
32/2012 г. ХІ ст.  



232

Помнік Нумар 
кургана Дата

Заўвагі, месцазнаходжанне 
пацерак адносна касцяка 

(калі вядома)

Навасёлкі курган 
16/1988 г.

апошняя чвэрць ХІ – 
сярэдзіна ХІІ ст.

датаванне паводле іншага 
пахавальнага інвентару

Навасёлкі курган 
18/1988 г. ХІ – сярэдзіна ХІІ ст.  

Нагаўкі курган 2 кон. ХІ – нач. ХІІІ ст.  

ы

 з 
ма

лы

Ізбішча курган 28 ХІ – 1-я палова ХІІ ст. мужчынскае пахаванне 
са зброяй

Ізбішча курган 104 ХІ ст. – пачатак ХІІ ст. сечаны бісер. Пав. 
публікацыі

Ізбішча курган 105 ХІ – 1-я палова ХІІ ст.  

Ізбішча курган 107 ХІ ст. сечаны бісер

Ізбішча курган 108 пачатак – 3-я чвэрць 
ХІ ст.  

Ізбішча курган 109 пачатак ХІІ ст.  

Ізбішча курган 114 канец Х – 
1-я палова ХІ ст. сечаны бісер

Ізбішча курган 19 сярэдзіна – 
2-я палова ХІ ст.

Пав. публікацыі каля 450 
адз.

Ізбішча курган 20 ХІ ст. каля шыі 

Ізбішча курган 36 1-я палова ХІ ст.  

Ізбішча курган 43 канец Х – ХІ ст.
вялізная колькасць – 
больш за 600, пацеркі пад 
патыліцай – Пав. публікацыі 

Ізбішча курган 47 ХІ ст. сечаны бісер, знойдзены 
каля косткі бядра 

Ізбішча курган 55 ХІ ст.

У фондах ІГ НАН Беларусі 
больш за 1000 адз., 
Пав. публікацыі – каля 2000. 
Вяікая колькасць “склее-
ных” пацінай адзінак

Ізбішча курган 61 ХІ – пачатак ХІІ ст. буйныя

Ізбішча курган 89 1-я палова ХІ ст.

1-я нітка – каля шыі, 
Пав. публікацыі каля 
300 адз. 2-я нітка – ля ног – 
Пав. публікацыі 340 адз 

Ізбішча курган 91 ХІ ст. Пав. публікацыі 224 адз.

Ізбішча курган 98 1-я палова ХІ ст. сечаны + навіты бісер

Ізбішча курган 99 ХІ ст.

Пав. публікацыі – 300 адз. 
каля шыі; там же быў знойд-
зены дырхам (Саманіды, 
Насрібн Ахмад, 914–943 гг) 
з прыкляпаным вушкам

Працяг табліцы 1

Помнік Нумар 
кургана Дата

Заўвагі, месцазнаходжанне 
пацерак адносна касцяка 

(калі вядома)

Кастыкі курган 3 сярэдзіна – 
2-я палова ХІ ст. пацеркі па баках ад чэрапа

Наўры курган 
18/1934 г. 2-я чвэрць – канец ХІ ст.

колькасць бісеру пад пытан-
нем [Cehak-Hołubowiczowa, 
1937. S. 24, 25, 32, 33]

Наўры курган 
33/2012 г. сярэдзіна ХІ ст. вакол галавы, на адлегласці 

да 20 см 

Наўры курган 
77/2015 г. сярэдзіна ХІ ст.  

Навасёлкі курган 
8/1962 г. 2-я палова ХІ ст.  

Навасёлкі курган 
15/1988 г. 2-я чвэрць – канец ХІ ст.

8 вялікіх пацерак у раёне 
грудзей, ля ног зафіксаваны 
звёртак берасты з 413 адз. 
бісера

А

я 

кі

ац

ер
ак

Ізбішча курган 52 канец Х – пачатак ХІ ст. дата – па гаршку; пацерка 
каля шыі 

Ізбішча курган 58 2-я палова Х ст.  

Ізбішча курган 82 ХІ ст.  

Милты-І курган 13 ???  

Наўры курган 
25/1934 г.

2-я чвэрць ХІ – 
3-я чвэрць ХІІІ ст.

[Cehak-Hołubowiczowa, 
1937. s. 24, 25, 32, 33]

Наўры курган 
32/1987 г.   

Наўры курган 
38/1987 г. ХІ – пачатак ХІІ ст.  

Навасёлкі курган 
3/1961 г. сярэдзіна ХІ–ХІІ ст. мужчынскае пахаванне 

са зброяй,у раёне шыі 2 адз.

Навасёлкі курган 
5/1962 г. ХІ ст.

мужчынскае пахаванне 
са зброяй, справа ад чэрапа 
1 штука

Навасёлкі курган 
17/1988 г.

апошняя чвэрць ХІ – 
пачатак ХІІ ст. датаванне пав. гаршка

Нагаўкі курган 8 2-я чвэрць ХІ – 
3-я чвэрць ХІІІ ст.  

Сосенка курган 19 ???  

Заканчэнне табліцы 1

Да пахаванняў з шырокім асартыметам пацерак былі аднесены комплексы, 
якія ў сярэднім уключаюць ад дзясятка да некалькіх дзясяткаў адзінак, 
пры гэтым пацерак кожнага тыпу маецца ўсяго па некалькі экзэмпляраў 
(зазвычай 1–3, да 4–5). Калі мы параўналі храналагічныя рамкі існавання 
набора і шырыню асартыменту, то выявілася, што да гэтай групы належыць 
найбольшая колькасць ранніх комплесаў, якія можна датаваць часам да 

сярэдзіны ХІ ст. У комплексах першай группы можна заўважыць цёмныя 
пацеркі з «вочкамі» ў пяцельках, лімонападобныя сінія, жоўтыя аднаслойныя, 
золата- і срэбрашкляныя (тып 1 па К. Сталяровай) [13, с. 7] (мал. 3).

Мал. 3. Наборы пацерак з вялікай тыпалагічнай зразнастайнасцю 
адносна колькасці пацерак (першая група):  

А – пацеркі з кургана 24 могільніка Ізбішча; Б – пацеркі з кургана 57  
(пахаванне 1) могільніка Ізбішча; В – пацеркі з кургана 51 могільніка Ізбішча;  

Г – пацеркі з кургана 32/1988 г. могільніка Навасёлкі

Група набораў з вузкім асартыментам і малой колькасцю пацерак намі 
вылучана як прамежкавая, бо тыпы пацерак, якія ўваходзяць у трапіўшыя 
сюды наборы, аналагічныя тыпам наступнай, але іх колькасць занадта малая 
(мал. 4).

Мал. 4. Прыклад тыпалагічна неразнастайнага набора з невялікай 
колькасці  пацерак. Кастыкі, курган 11, увесь набор

У группу з умоўна вузкім асартыментам і вялікай колькасцю пацерак 
у наборы (у якасці прыклада, мал. 5). Тыпы пацерак з пахавання ў кургане 
55 могільніка Ізбішча, Лагойскі р-н), за выключэннем пахавання з кургана 
61 у Ізбішчы, трапілі наборы з вялізнай колькасцю бісера (як выкананага 
ў тэхніцы навіўкі шкляной масы на аснову – у большасці выпадкаў, – так 
выкананага шляхам нарэзкі цягнутай шкляной трубачкі, прасцей кажучы, 
сечанага) ці наборы, у якіх досыць аднастайны бісер складае каля 90 % 
экземпляраў. Храналагічна дадзеная група імкнецца да ХІ ст. (ці нават да 

сярэдзны – канца ХІ ст.) – пачатку ХІІ ст. Для вывучэння і рэканструкцыі строю 
паводле рэшткаў яго аздаблення дадзеная группа ўяўляе найбольшы інтарэс.

Мал. 5. Тыпы пацерак з пахавання ў кургане 55 могільніка Ізбішча

Мы звярнулі ўвагу, што ў дадзенай групе найбольш часта знаходкі пацерак 
лакалізуюцца ў «нестандартных» месцах адносна касцяка. Так, у кургане 
3 могільніка Кастыкі (Вілейскі р-н) навіты жоўты непразрысты зялёны 
празрысты бісер (мал. 6) быў знойдзены па бакаха ад чэрапа і, верагодна, 
з’яўляецца рэштакамі вышыўкі галаўнога ўбору, аналагічнай ці падобнай да 
знойдзенай у кургане 77 у Наўрах у 2015 годзе. Крыху раней, у 2012 годзе, 
у Наўрах у кургане 33 таксама вакол галавы ў радыўсе 10–20 см было знойдзена 
400 адзінак блакітнага празрыстага сечанага бісеру і навітага непразрыстага 
белага бісеру (мал. 7) [7, c. 355]. Нешта падобнае зафіксавана ў курганах 7 
і 43 могільніка Ізбішча Лагойскага р-на: бісер знаходзіўся пад чэрапам (курган 
43) ці вакол чэрапа (курган 7) нябожчыцы [14, c. 11, 25]. На жаль, большая 
частка знаходак з Ізбішча да нас не дайшла, таму мы можам толькі прыкладна 
меркаваць пра тыпы гэтага бісеру і датаванні набораў.

Мал. 6. Тыпы пацерак з пахавання ў кургане 3 могільніка Кастыкі

Мал. 7. Тыпы пацерак з пахавання ў кургане 33/2012 г. могільніка Наўры

Да рэштак вышыўкі таксама могуць належаць знаходкі з курганаў 28, 47 
і 89 могільніка Ізбішча. У першым выпадку мы маем справу з мужчынскім 
пахаваннем. Каля шыі дарослага мужчыны было знойдзена скапленне бісера 
і 3 пацеркі. Акрамя гэтага былі выяўлены кругавы гаршчок з кляймом 
у выглядзе дзвуюх канцэнтрычных акружнасцяў, сякера тыпу IV паводле 
А. М. Кірпічнікава, бпронзавая фібула (тып не вядомы, апісанне адсутнічае, 
артэфакт не захаваўся) і ўтулкавы двушыпны наканечнік кап’я [14, c. 9]. 
Апошняя знаходка хучэй за ўсё не звязана з пахавальным камплексам, яна 
належыць да перыяду жалезнага веку, а трапіла ў насып кургана хучэй за 
ўсё разам з грунтам.

Спачатку знаходка пацерак ў мужчынскім пахаванні была інтэрпрэтавана 
намі як пахавальны дар [11]. Пасля знаёмства з ідэямі Ю. У. Сцяпанавай аб 
традыцыях упрыгожання каўнераў мыжчынскага старажытнарускага кас - 
цюма, у нас з’явілася ідэя аб іншай ролі бісеру і пацерак у дадзеным комплексе 
[12, c. 85–87]. Зараз найбольш верагодным падаецца выкарыстанне бісеру 
для вышыўкі каўнера кашулі, а 3 больш буйных пацерак – у якасці гузікаў 
на гэтым каўнеры.

Дзве іншыя знаходкі (курганы 47 і 89) паходзяць з жаночых пахаванняў. 
У абодвух выпадках вялікая колькасць бісеру лакалізавалася ля ног нябожчыц, 
прычым у кургане 89 пахаваная мела таксама «асноўныя» каралі на шыі. 
На нашу думку, тут ужо не ўзнікае праблем з інтэрпрэтацыяй гэтых знаходак 
у якасці пахавальнага дару. Іншае пытанне, ці былі гэта каралі, ці нейкая 
вышытая вопратка. Аналіз злепленых пацінай пацерак не дазваляе даць 
адназначнага адказу на гэта пытанне.

У могільніку Навасёлкі (курган 15/1988 г.) (мал. 8) бісер у вялікай колькасці 
таксама быў знойдзены ля ног нябожчыцы. Ён быў загорнуты ў берасту [5, 
c. 4–5].

Апошняя група – група пахаванняў з адзінкавымі знаходкамі пацерак 
(1–3 адзінкі). Цікава, што ў гэтую групу трапілі 2 з 3 мужчынскіх пахаванняў 
з пацеркамі. Абедзве знаходкі з курганнага могільніка Навасёлкі Мядзельскага 
р-на (курган 3 (Ю. І. Драгун, 1961 г.) і курган 5 (І. М. Цюрына, 1962 г.) [8 c. 
180–181] і хучэй за ўсё звязаны з выкаырстаннем пацерак у якасці гузікаў 
для каўнера кашулі.

Мал. 8. Пацеркі з кургана 15/1988 г. з могільніка ў Навасёлках: верхняя нітка 
(срэбрашкляныя цыліндрычныя) – пацеркі, знойдзеныя ў раёне шыі;  

дзве ніжнія ніткі – бісер і пацеркі, знойдзеныя ля ног нябожчыцы 
загорнутымі ў берасту

Мал. 9. Рэчы з кургана 5/1962 г. у Навасёлках

Такім чынам, мы бачым, што ў Верхнім Павіллі прыкладна да сярэдзіны 
ХІ ст. абдываецца звужэнне асартымету пацерак, змяненне іх тыпаў, назіраецца 
тэндэнцыя да ўніфікаціі выгляду набораў за кошт росту папулярнасці бісеру, 
выкананага ў тэхніцы навіўкі. Апошні, у сваю чаргу, прадстаўлены ў асноўным 
трыма тыпамі: жоўтым і белым непразрыстым і зялёным празрыстым. Разам 
з гэтым, яшчэ некаторы час працягваецца выкарыстанне папулярных у больш 
ранні перыяд тыпаў пацерак і бісеру выкананых спосабам раздзялення на 
асобныя фрагменты цягнутай шкляной трубачкі, у прыватнасці сечаны бісер 
і пацеркі – «лімонкі».

Яшчэ адной тэндэнцыяй эпохі з’яўляецца функцыянальнае выкарыстанне 
бісера і пацерак ў вышыўцы адзення і галаўных убораў, а таксама для 
змацавання краёў адзення. Дакладней, мы можам зафіксаваць паводле 
наяўных крыніц падобнае выкарыстанне бісера і пацерак як у жаночым, так 
і мужчынскім пахавальным строі насельніцва Верхняга Павілля менавіта 
з сярэдзіны ХІ ст. Гэта тлумачыцца як аб’ектыўнымі прычынамі, найперш 
зменамі ў пахавальнай абраднасці, а, менавіта, пераходам ад абраду 
трупаспалення да інгумацыі, які адбываюцца на мяжы тысячагоддзяў, так 
і суб’ектыўнымі фактарамі. Да ліку апошніх варта аднесці ўдасканаленне 

методыкі правядзення палявых археалагічных дасле-
да ванняў – выкарыстанне дробнаячэістых сітаў для 
прасейкі грунта, падрабязная фіксацыя кожнай пацеркі/
бісеру, знойдзенага in situ.

Праведзенае даследванне мае не толькі тэарэтычны 
характар, але і практычнае значэнне, якое заключаецца 
ў падрыхтоўцы шэрагу графічных рэканструкцый 
(мал. 10) пахавальнага жаночага строю Верхняга Па-
вілля ХІ–ХІІ стст. Дадзеныя рэканструкцыі могуць быць 
выкарыстаны пры падрыхтоўцы музейных экспа зіцыій, 
у якасці ілюстрацый да вучэбных, навуко- папулярных 
і навуковых выданняў.

ПАДЫХОДЫ ЎЛАД ІІ РЭЧЫ ПАСПАЛІТАЙ 
У ДАЧЫНЕННІ ДА РАЗВІЦЦЯ КРАЯЗНАЎСТВА 
НА ТЭРЫТОРЫІ ЗАХОДНЯЙ БЕЛАРУСІ

APPROACHES OF THE AUTHORITIES OF THE 
II RZECZYPOSPOLITEJ POLSKIEJ IN RELATION 
TO THE DEVELOPMENT OF LOCAL HISTORY  
IN WESTERN BELARUS

Артыкул прысвечаны пытанням заканадаўчай рэгламентацыі развіцця краязнаўчага 
руху на тэрыторыі Заходняй Беларусі. Аналізуецца як агульнапольскае, так і лакальнае 
заканадаўства ў дачыненні да дзейнасці краязнаўчых таварыстваў і гурткоў, захавання 
гісторыка-культурнай спадчыны.

Ключавыя словы: краязнаўства; Заходняя Беларусь; таварыства; гісторыка-
культурная спадчына; міжваенны перыяд.

The article is devoted to questions of legislative regulation of local lore movement in Western 
Belarus. Analyzed as a Polish national, and local laws regarding the activities of local history 
societies and company, preservation of historical and cultural heritage.


